ՀԱՅՏԱՐԱՐՈՒԹՅՈՒՆ
Հրավերի պարզաբանման մասին
Հայտարարության սույն տեքստը հաստատված է գնահատող հանձնաժողովի
 2025 թվականի 10.10.2025թ-ի թիվ 1.1 որոշմամբ և հրապարակվում է 
«Գնումների մասին» ՀՀ օրենքի 24-րդ հոդվածի համաձայն
Ընթացակարգի ծածկագիրը ՀՀ ԱՆ ՀԲՄԱՊՁԲ-2025/65
Առողջապահության նախարարության կարիքների համար «Ռադիոիզոտոպների արտադրության կենտրոն» ՓԲԸ-ի հագեցման համար անհրաժեշտ համակարգչային տոմոգրաֆիայի (ՊԷՏ/ՀՏ) ձեռքբերման նպատակով կազմակերպված ՀՀ ԱՆ ՀԲՄԱՊՁԲ-2025/65 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2025 թվականի հոկտեմբերի 8-ին և 9-ին ստացված հարցադրումները և դրանց վերաբերյալ 2025 թվականի  տրամադրված պարզաբանումները`

Հարցադրում N 1 
Հարգելի Գործընկեր,

Հրավերով պահանջվող տեխնիկական բնութագրերում նշված է ՝ 
Սառեցման մեթոդը՝ օդային սառեցում: 
 Ժամանակակից ՊԷՏ/ՀՏ համակարգերում լայնորեն կիրառվում են ջրային սառեցման լուծումներ, որոնք ապահովում են մի շարք առավելություններ՝
•    ավելի կայուն ջերմաստիճանային ռեժիմ  նույնիսկ բարձր ծանրաբեռնվածության ժամանակ,

•    ցածր աղմուկային մակարդակ՝ առանց լրացուցիչ օդափոխիչների,

•    ավելի բարձր արդյունավետություն և երկարաժամկետ հուսալիություն՝ շնորհիվ էլեկտրոնային բաղադրիչների բարենպաստ ջերմային պայմանների։
Ջրային սառեցման համակարգերը ամբողջությամբ համապատասխանում են բժշկական սարքավորումների անվտանգության միջազգային ստանդարտներին (IEC, ISO) և լայնորեն կիրառվում են առաջատար արտադրողների կողմից։
Նշված պահանջը (միայն օդային սառեցում) սահմանափակում է մրցակցությունը և չի թույլ տալիս մասնակցել այն մատակարարներին, ովքեր առաջարկում են տեխնոլոգիապես ավելի կատարելագործված սարքավորումներ՝ բարձր էներգաարդյունավետությամբ և նվազ աղմուկային ազդեցությամբ։
Հաշվի առնելով վերը նշվածը, առաջարկում ենք վերանայել պահանջը և ձևակերպել այն հետևյալ կերպ․
«Սառեցման համակարգը՝ օդային կամ ջրային»

Սա կապահովի հավասար պայմաններ բոլոր մասնակիցների համար և թույլ կտա մրցույթին մասնակցել ինչպես օդային, այնպես էլ ջրային սառեցմամբ ժամանակակից համակարգերի մատակարարներին։
 
Պարզաբանում N 1
Հարգելի գործընկեր, 

Հաշվի առնելով այն հանգամանքը, որ ջրային սառեցման համակարգը նախատեսում է արտաքին հանգույցի տեղադրում, իսկ ձեռքբերվող սարքավորումը նախատեսվում է տեղադրել արտաքին պատ չունեցող սենյակում, և այն հանգամանքը, որ շինությունը կառուցված է ռադիոանվտանգության հիմունքներով՝ աննպատակահարմար է ջրային սառեցման համակարգի կիրառումը։ 
Հարցադրում N 2
Հարգելի Գործընկեր,

Հրավերով պահանջվող տեխնիկական բնութագրերում նշված է ՝ 
Համընկնման ժամանակը ոչ ավելի քան 4,9 նվ

 Համընկնման ժամանակ պարամետրը անմիջականորեն կապված է տոմոգրաֆի դետեկտորային համակարգի կառուցվածքի հետ։

Հինգ օղակով (5-ring) համակարգերում՝ երեք կամ չորս օղակով համակարգերի համեմատ, մեծանում է ակսիալ դիտման դաշտը (FOV) և, հետևաբար, դետեկտորների միջև գոյացող հաղորդական գծերի (LOR) երկարությունը։

Սա բերում է ֆոտոնների գրանցման ժամանակների փոքր տարբերությունների, պայմանավորված նրանց ճանապարհի երկարությամբ։ Այդ ֆիզիկական առանձնահատկությունները հավասարակշռելու համար հինգ օղակով ՊԷՏ համակարգերի արտադրողները կիրառում են մի փոքր ավելի լայն համընկնման պատուհան (մինչև 5.3նվ), ինչը չի նվազեցնում պատկերների որակը, այլ ապահովում է գրանցման կայունություն ամբողջ դիտման դաշտում և լավագույն հավասարակշռություն զգայունության և ճշգրտության միջև:

Փաստացի, տեխնիկական բնութագրի այս պարամետրը արտացոլում է Պատվիրատուի կարիքին բավարարող նվազագույն պահանջներին, սակայն անհնար է դարձնում նվազագույն պահանջները զգալիորեն գերազանցող, ավելի առաջադեմ ու լայն հնարավորություններով սարքերի առաջարկով մրցույթին մասնակցել: Հաշվի առնելով վերոնշյալը, առաջարկում ենք կատարել փոփոխություն և վերանայել համընկնման ժամանակը տեխնիկական պարամետրը, այն սահմանելով 4.9նվ-ի փոխարեն ոչ ավելի, քան 5.3նվ:

Պարզաբանում N 2
Հարգելի գործըմկեր, հրավեչում կատարվել է համապատասխան փոփոխություն:

Հարցադրում N 3

Հարգելի գործընկեր, Համաձայն «ՀՀ ԱՆ ԷԱՃԱՊՁԲ-2025/59» ծածկագրով էլեկտրոնային աճուրդի Ձեզ ենք ներկայացնում պարզաբանման հարցում․ 1․ Տեխնիկական բնութագրում սահմանված է հետևայալ ցուցանիշը՝ «Դետեկտորի Էլեմենտի չափը, երկարությունը x լայնությունը ոչ ավելի քան 3,95x5,3 մմ », սակայն շատ հայտի արտադրողի մոտ այլ է այս ցուցանիշը և չի կարող բավարարել այս պահանջին, այլ կարող է բավարարել օրիակ « Դետեկտորի Էլեմենտի չափը, երկարությունը x լայնությունը ոչ ավելի քան 4x5,3 մմ », որը ֆունկցոնալության մեջ մեծ ազդեցություն չի կարող ունենալ, խնդրում ենք պարզաբանել, թե արդյոք 0,05 մմ Դետեկտորի Էլեմենտի չափը ինչ ազդեցություն կարող է ունենալ Պատվիրատուի պահանջին մեջ, եթե ընդունելի է վերը նշված պահանջը և հնարավոր ապա հրավերում կատարեք համապատասխան փոփոխություն։ 2․ Տեխնիկական բնութագրում սահմանված է հետևայալ ցուցանիշը՝ « Փոքր կիզակետային կետի չափը ոչ ավելի քան 0,9x0,7 մմ », սակայն շատ հայտի արտադրողի մոտ այլ է այս ցուցանիշը և չի կարող բավարարել այս պահանջին, այլ կարող է բավարարել օրիակ « Փոքր կիզակետային կետի չափը ոչ ավելի քան 0,9x0,8 մմ », որը ֆունկցոնալության մեջ մեծ ազդեցություն չի կարող ունենալ, խնդրում ենք պարզաբանել, թե արդյոք 0,1 մմ Փոքր կիզակետային կետի չափը ինչ ազդեցություն կարող է ունենալ Պատվիրատուի պահանջին մեջ, եթե ընդունելի է վերը նշված պահանջը և հնարավոր ապա հրավերում կատարեք համապատասխան փոփոխություն։

Պարզաբանում N 3
Հարգելի գործըմկեր, հրավեչում կատարվել է համապատասխան փոփոխություն:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՀՀ ԱՆ ՀԲՄԱՊՁԲ-2025/65 ծածկագրով գնահատող հանձնաժողովի քարտուղար Արմինե Գալուստյանին:

Հեռախոս` 060 80-80-03 (1702), 091 82 82 09

Էլեկտրոնային փոստ` armine.galustyan@moh.am 

ՀՀ ԱՆ ՀԲՄԱՊՁԲ-2025/65 ծածկագրով գնման ընթացակարգի գնահատող հանձնաժողով
Պատվիրատու` Առողջապահության նախարարություն

